
ENPRESEI APLIKATUTAKO DISEINUAREN ADIBIDEAK

Talentua erakartzeko zailtasunak dituen enpresa

Enpresa batek zailtasunak zituen hautaketa-prozesu tradizionalen bitartez profil tekniko egokiak
identifikatzeko. Diseinuari esker, hautaketa-prozesu “gamifikatua” sortu zuen lanaren erronka errealetan
oinarrituta, talentua errazago identifikatzeko eta hautagaien balizko potentziala hobeto hautemateko.

Webgunea birdiseinatzea Txinako merkatura nazioartekotzeko

Merkatua Txinara zabaltzeko interesa zuen enpresa batek merkatu horretara egokitu nahi zuen bere
webgunea. Diseinuaren ikuspegitik, bezero potentzial berri horren beharrak eta ohiturak aztertu ziren,
eta webgunearen egitura, edukiak eta ikuspegi bisuala berrantolatu ziren, haren balio-proposamena
hobeto ulertzeko.

Tresna digitala birdiseinatzea erabiltzailearen esperientzia hobetzeko

Datuetan oinarritutako aplikazio digitala zuen enpresa batek bezeroek informazio guztia ondo ikus eta
uler zezaten lortu nahi zuen, potentzial guztia aprobetxatzeko. Diseinu-prozesuan zehar, zerbitzuaren
erabilera erreala aztertu eta berrantolatu zuten, intuitiboagoa eta interpretatzeko errazagoa izateko eta
etorkizunean funtzionalitate berriak ezarri ahal izateko.

Produktu berri bat sortu duen industria tradizionala

Produktu kimikoak fabrikatzen dituen enpresa batek produktu jasangarriagoen lerro berri bat sustatu
nahi zuen, eta hura argi, modu erakargarrian eta pertsonalizatuan aurkeztu. Diseinu taldearen laguntzari
esker, markaren eta packagingaren identitate berri bat sortu ahal izan dute, ikusizko kode propioarekin
eta bereizgarriarekin, pertsonalizatzeko aukera ematen duen eskuz markatzeko sistema batekin eta
txartelak irakurtzea eta ulertzea errazten duen informazioarekin.

Kostuak murriztea eta osasun-arloko produktua hobetzea

Osasun-sektoreko enpresa batek produktu bat hobetu behar zuen kostuak eta konplexutasuna murriztuz,
baina kalitatean eragin gabe. Diseinu industrialak osagarriak sinplifikatzeko, muntaketa optimizatzeko
eta erabilera hobetzeko aukera eman zuen, oinarrizko produktua aldatu gabe.

Ingurunearekin hobeto integratutako hiri-ingurumeneko elementua

Hiri-inguruneetarako ingurumen-produktu batek irisgarritasun-arazoak zituen mantentzeko eta
ingurune horietan ondo integratzeko. Diseinuak produktua birpentsatzen lagundu zuen, erabilera erreala
aintzat hartuz, eta bere ergonomia, modularitatea eta hainbat testuingurutarako egokitzapena hobetuz.

Erabilera arazoak zituen osasun-arloko gailua

Osasun-arloko gailu baten jarraibideak zailak ziren ulertzen. Diseinuak erabileraren beharrak eta
testuinguruak aztertu zituen, eta ikusizko jarraibide argiak, irisgarriak eta koherenteak sortu zituen.

Ontziratze-makina moldakorra eta erabilerraza

Ontziratzeko makina batek hainbat produktutara egokitzeko gai izan behar zuen, eta ergonomikoa eta
erabilerraza izan behar zuen. Diseinuaren prozesua egiteko, bere erabilera errealari erreparatu zitzaion,
puntu kritikoak identifikatu ziren, eta hobekuntzak egin ziren ergonomian, interfazean eta espazioaren
logistikan.



